
ಪ್ರಕೃತಿಸ್ತೋತ್ರಂ ಅಥವಾ ಭಗವತೀ ಭುವನೇಶ್ವರೀ ಸ್ತುತಿರತ್ನಂ

ಪ್ರಸೀದ ಪ್ರಪಂಚಸ್ವರೂಪೇ ಪ್ರಧಾನೇ ಪ್ರಕೃತ್ಯಾತ್ಮಿಕೇ ಪ್ರಾಣಿನಾಂ ಪ್ರಾಣಸಂಜ್ಞೇ .

ಪ್ರಣೋತುಂಪ್ರಭೋಪ್ರಾರಭೇಪ್ರಾಂಜಲಿಸ್ತ್ವಾಂ ಪ್ರಕೃತಾಪ್ರತರ್ಕ್ಯೇ ಪ್ರಕಾಮಪ್ರವೃತ್ತೇ
.. 1..

ಸ್ತುತಿರ್ವಾಕ್ಯಬದ್ಧಾ ಪದಾತ್ಮೈವ ವಾಕ್ಯಂ ಪದಂ ತ್ವಕ್ಷರಾತ್ಮಾಕ್ಷರಂ ತ್ವಂ ಮಹೇಶಿ .

ಧ್ರುವಂ ತ್ವಾಂ ತ್ವಮೇವಾಕ್ಷರೈಸ್ತ್ವನ್ಮಯೈಸ್ತೋಷ್ಯಸಿ ತ್ವನ್ಮಯೀ ವಾಕ್ಪ್ರವೃತ್ತಿರ್ಯತಃ
ಸ್ಯಾತ್ .. 2..

ಅಜಾಧೋಕ್ಷಜತ್ರೀಕ್ಷಣಾಶ್ಚಾಪಿ ರೂಪಂ ಪರಂ ನಾಭಿಜಾನಂತಿಮಾಯಾಮಯಂ ತೇ
.

ಸ್ತುವಂತೀಶಿ ತಾಂ ತ್ವಾಮಮೀ ಸ್ಥೂಲರೂಪಾಂ ತದೇತಾವದಂಬೇಹ ಯುಕ್ತಂ
ಮಮಾಪಿ .. 3..

ನಮಸ್ತೇ ಸಮಸ್ತೇಶಿ ವಿಂದುಸ್ವರೂಪೇ ನಮಸ್ತೇ ರವತ್ವೇನ ತತ್ತ್ವಾಭಿಧಾನೇ .

ನಮಸ್ತೇ ಮಹತ್ವಂ ಪ್ರಪನ್ನೇ ಪ್ರಧಾನೇ ನಮಸ್ತೇ ತ್ವಹಂಕಾರತತ್ವಸ್ವರೂಪೇ .. 4..

ನಮಃ ಶಬ್ದರೂಪೇ ನಮೋ ವ್ಯೋಮರೂಪೇ ನಮಃ ಸ್ಪರ್ಶರೂಪೇ ನಮೋ
ವಾಯುರೂಪೇ .

ನಮೋ ರೂಪತೇಜೋರಸಾಂಭಃ ಸ್ವರೂಪೇ ನಮಸ್ತೇಽಸ್ತು ಗಂಧಾತ್ಮಿಕೇ
ಭೂಸ್ವರೂಪೇ .. 5..

ನಮಃ ಶ್ರೋತ್ರಚರ್ಮಾಕ್ಷಿಜಿಹ್ವಾಸ್ಥನಾಸಾಸ್ಯವಾಕ್ಪಾಣಿಪತ್ಪಾಯುಸೋಪಸ್ಥರೂಪೇ .

ಮನೋಬುದ್ಧ್ಯಹಂಕಾರಚಿತ್ತಸ್ವರೂಪೇ ವಿರೂಪೇ ನಮಸ್ತೇ ವಿಭೋ ವಿಶ್ವರೂಪೇ ..

6..

ರವಿತ್ವೇನಭೂತ್ವಾಂತರಾತ್ಮಾ ದಧಾಸಿ ಪ್ರಜಾಶ್ಚಂದ್ರಮಸ್ತ್ವೇನ ಪುಷ್ಣಾಸಿ ಭೂಯಃ .
ದಹಸ್ಯಗ್ನಿಮೂರ್ತಿರ್ವಹಂತ್ಯಾಹುತಿಂ ನಾಮಹಾದೇವಿ ತೇಜಸ್ತ್ರಯಂ ತ್ವತ್ತ ಏವ .. 7..

ಚತುರ್ವಕ್ತ್ರಯುಕ್ತಾ ಲಸದ್ಧಂಸವಾಹಾ ರಜಃಸಂಶ್ರಿತಾ ಬ್ರಹ್ಮಸಂಜ್ಞಾಂ ದಧಾನಾ .

ಜಗತ್ಸೃಷ್ಟಿಕಾರ್ಯಾ ಜಗನ್ಮಾತೃಭೂತೇ ಪರಂ ತ್ವತ್ಪದಂ ಧ್ಯಾಯಸೀಶಿ ತ್ವಮೇವ .. 8..

ವಿರಾಜತ್ಕಿರೀಟಾ ಲಸಚ್ಚಕ್ರಶಂಖಾ ವಹಂತೀ ಚ ನಾರಾಯಣಾಖ್ಯಾಂ ಜಗತ್ಸು .
ಗುಣಂ ಸತ್ತ್ವಮಾಸ್ಥಾಯ ವಿಶ್ವಸ್ಥಿತಿಂ ಯಃ ಕರೋತೀಹ ಸೋಂಽಶೋಽಪಿ ದೇವಿ
ತ್ವಮೇವ .. 9..

